
 غیرتي ده؟چا او چېرته د »ښځو« یادول بې
 

 

 
 

غیرتي ګڼل فرهنګي شننه ده او په دې راڅرخي، چې د ښځو یادول ولې بې   –ده. یوه ټولنپوهنیزه  دا لیکنه سیاسي نه 
کوي، بلکې هرځای له هغو شرایطو سره سمون لري، چې کیږي؟ دا لیکنه کوم ځانګړي قوم یا ملت ته هم اشاره نه

 کې شته. دا پرهېز )ټابو(  په
 

لومړی باید غیرت و پېژنو. غیرت د »غَ یَ رِ«  له مادې څخه بل )غیر( ته پاملرنه او بل )غیر( ترنظر لاندې 
راوستل او یا هم د پام محور ګرځول او په اصطلاح کې متفاوتې یا متغییرې اخلاقي ځانګړنې لرل دي، چې د بل په  

پالنې، زړورتیا او نفسي پیاوړتیا په ماناوو  ت، ناموسوړاندې پېښیږي. په ټولنیز چارچلند کې دا د رخې، حسد، حمی
اخیستل کیږي. غیرت یو عملي یا رواني غبرګون دی، چې شخصي حریم ته د ګواښ پېښېدا پرمهال راڅرګندیږي.  
په بله وینا غیرت هغه مهال راپاریږي، چې شخصي حریم او ناموسي ارزښتونه وګواښل شي. غیرت د بدامنۍ د  

ې انساني غبرګون دی. هلته چې امنیت او قرارداد شوی نظم تأمین وي او انسانان د خپلو حریمونو احساس په وړاند
 وي. د خوندیتوب ډاډ ولري، په داسې موقعیت کې د غیرت حدود هم رالنډیږي، ځکه اړتیا یې نه 

منونکې دي، ځکه خو یې د هرډول  نظمه ټولنو کې ښځې په ناموسي حریم کې ترټولو زیانپه بدامنه، بداخلاقه او بې
 خوندیتوب او مصئونیت نقض ډېرحساسیت راپارولی شي.  

 

د ښځو حضور او وجود په هغه ځای کې ممنوع،  پرهېز )ټابو( او حساسیت پاروونکی ګڼل کیږي، چې رواني او  
وو له خوا د ښځو په وړاندې د بدامنۍ ګواښ زیاتیږي،  فیزیکي امنیت یې ګواښل کېدای شي.  هرڅومره چې د نارینه 

و په ټولنه کې د ښځو نوم  هماغومره یې وجود او حضور نفی کیږي، تر دې بریده چې د ډېرو خطرپېښوونکیو نارینه
 یادول او په اړه یې خبرې کول هم  په یوه پرهېز بدلیږي او ټابو ګرځي.  

 

وو د ګواښ  ګرځول په حقیقت کې هغوی ته د نرینهد ښځو د حضور او وجود دومره ناموسي کول، سانسور او ممنوع
لري، غیرت غبرګون دی. زیاتوالی څرګندوي. هرځای چې د ښځو په اړه ډېر غیرت راپاریږي، هلته ښځه امنیت نه

 د ښځې په وړاندې د بدامنۍ لپاره لا له وړاندې ترسره کېدونکي احتیاطي تدبیر دی. 
 

پېښولو ډېر احساس  و له خوا خپلو مېرمنو ته د ګواښهغه نارینه چې پخپله ښځو ته  زیات ګواښ پېښوي، د نورو نارینه
وي،  کوي، له همدې کبله یې د ناموسي احتیاط )غیرت( غورې دربې زیاتې وي.  دغه ګواښ هرومرو فیزیکي نه

بلکې رواني او احساسي هم وي. په هغو ټولنو کې د ښځو د بشپړ پوښښ وسوسه ډېره وي، چې نارینه یې ښځې په  
و په چاپېریال کې د ښځو د پوښښ او پټولو هڅه ډېره چران( نارینهسترګو داړي.  په سترګو د ښځمنو داړونکیو )چشم

اړتیا خبرې کوي یا پرزې تربیت( نارینه ښځو ته ناسمې، بېکیږي. په هغو ټولنیزو چاپېریالونو کې چې بدروزلې )بې
نهورت او  تښتي  ټولنیز حضوره  له  هلته ښځمنې  وایي،  بېه  له رواني  ته ورپېښې غواړي  امنیتۍ وځوریږي. ښځو 

 و له بداخلاق چلند څخه پیلیږي.  بدامنیتۍ له ټولنیز چاپېریال څخه د ښځو د غیابت لامل دی او د دې پیل د نارینه
 

مند( او ناوړه وي هغه نارینه چې پخپله نیمګړي وي، یا ډېر بدرنګ وي، یا یې چلند ډېر تاوتریخجن، ګرومي )عقده
هغوی ترنورو زیات له ټولنیز چاپېریاله د ښځو د غیابت او ورکولو د غیرت دعوې کوي. په هغو ټولنو کې چې 
قوانین حاکم وي، پولیسي ځواک ټولنه د جرایمو او بدامنۍ په وړاندې خوندي ساتي او ښځې کړای شي پخپله اراده  

جود عادي دی او د فرهنګي اړتیا له مخې یې نوم یادول هم پرهېز  خپل امنیت خوندي کړي، هلته د ښځو حضور او و
 وي. هلته ښځه د نارینه په شان خپل ټولنیز ماهیت پخپله ټاکي او حضور )وجود( یې عادي ګڼل کیږي. نه
 

وجود   -کې ښځې څرګند او ارادي حضورروحاني غورځنګ د روښانیانو دی، چې په  –په پښتنو کې لومړنی سیاسي  
لري. بي بي شمسو د پیر روښان مېرمن له هغه سره په ګڼو جګړو کې ملګرې وه. د پیر روښان لمسۍ د جلال الدین  
روښاني لور او د احداد مېرمن چې پخپله فرهنګیالۍ، سیاستواله او جنګیالۍ مېرمن وه، دوی ځکه خپل حضور او 

وې او پخپله یې  کې څرګند کړی، چې د خپل حریم او امنیت ساتنې لپاره بل چا ته اړ نه  وجود په سیاسي ټولنیز ډګر
خپل امنیت له هره اړخه ساتلای شو. دوی په فرهنګي ډګر کې هم ځلېدلي دي. تر دې روسته خوشال خان خټک هغه  

پردې د مېرمنو په اړه خبرې کوي. دی د خپلې کورنۍ د ښځو په اړه په زغرده غږیږي، ځکه  ې بېافغان مشر دی، چ
هم دی باور لري او هم یې د چاپېریال مېرمنې چې رواني او فیزیکي امنیت یې خوندي دی. د ده په کورنۍ کې هم 

متحجرو شیخانو هرڅومره   شاعرانې، سیاستوالې او مبارزینې راهسکې شوې دي. د دې دواړو کورنیو په وړاندې که
دي منلي. د پیرروښان او له ښځو سره د هغه انساني روښانفکرانه چلند په اړه د اخوند تورونه لګولي، خو تاریخ نه

 دي. درویزه او نورو تورونه هیڅکله جدي نیول شوي نه 
 

یادول غیرت ګڼل ناپوهي ده، ځکه په دې کې د یوه ټولنیز چاپېریال نرینه بداخلاقه، چیرسترګي او د ښځو د نوم نه
 حیا زباتیږي، چې د ښځو لپاره خوندي چاپېریال ګواښي او د ښځو پروجود و حضور بندیز غیرت بولي. بې

 

بلل شي. نرینه ټولنه ښایي له اخلاقي پلوه د سمون هغه برید ته ورسیږي، چې ښځې له انساني دایرې وتلی مخلوق ونه
کړي. په ښایي د خپلو فکرونو، نظرونو، لاسونو او نیتونو پاکۍ ته دومره پام وساتي، چې ښځې د بدامنۍ احساس ونه

 ټولنه کې قوانین، نظم او امنیت د غیرت حس خپلو طبیعي او مثبتو حدودو ته رامحدودوي. 

